
Austria — ils rapports dal Grischun
cun las pussanzas europeicas

M Il term Austria designescha dapi il
reginavel da I'imperatur Otto lll in con-
tadi da cunfin (tudestg Mark/Grenz-
mark) crea da Carl il Grond. Il 1156 &
quel contadi daventa in ducadi, trans-
feri il 1278 al domini dals Habsburgais
ch’han purta il titel d'imperaturs d'Au-
stria dal 1804-1918. 1l 1920 e vegnida
constituida la Republica federala
d'Austria ed il 1945 sia successura, la
Republica d’Austria.

Relaziuns politicas

I Vnuost, il Vorarlberg ed il Tirol én da-
ventads 'onn 20 s.C. parts da la provin-
za romana Raetia. La fixaziun posteriura
dal cunfin Brenner/Raisch ha destrui
I'unitad preistorica e romana Rezia-Ti-
rol. En il temp medieval tempriv én il
Vnuost ed il Vorarlberg — reunids en il
contadi dal Vnuost che cumpigliava era
la Val Mistair e 'Engiadina Bassa — stads
sut il domini territorial ed ecclesiastic da
I'uvestg da Cuira. I1 1363 ¢ il Vnuost pas-
sa sco ducadi dal Tirol als Habsburgais.
Limpurtanza strategica dals pass retics
per la politica imperiala e per 'admini-
straziun habsburgais-tirolaisa sesenta a
Puntina ha determina da tuts temps las
relaziuns tranter il Grischun e I’Austria.
Gia il 1283 ha Rudolf, 'emprim retg
habsburgais, furma dals relicts dal vegl
contadi retic il Contadi liber da Lags ed
ha prendi quel sco feud da famiglia. A la
smanatscha creschenta da lost tras ils
Habsburgais ha Donat de Vaz fatg frunt
cun sustegnair il 1313 Ludwig von Bay-
ern en il cumbat cunter Habsburg per la
curuna imperiala e cun cumbatter il
1323 da la vart dals Confederads cunter
Habsburg e lur allia, l'uvestg da Cuira
(cumbats en il Dischma ed a Filisur) ed
il 1333 cunter Habsburg e 'avat da Mu-
stér (cumbats sin ’Alpsu). Uschia ha Do-
nat de Vaz pudi impedir la constituziun
d’in stadi territorial habsburgais-retic.
Suenter 'acquist dal contadi dal Tirol e,
pauc pli tard, dal Vorarlberg tras ils Habs-
burgais, ha la Lia da la Chadé¢, fundada il
1367, impedi lur expansiun vers il vest.
Dal 1421-1803 ha I'Austria possess
l'avugadia sur la claustra da Miistair. 1l
1464 ha la Chasa Habsburg-Austria ac-
quista il signuradi da Tarasp e dretgs giu-
dizials en 'Engiadina Bassa e la Val Mii-
stair e gia il 1475 ha la Guerra da las gia-
glinas, provocada tras il refus da pajar tri-
but en furma da la giaglina da tschaiver,
chaschuna miseria en 'Engiadina Bassa.
Las relaziuns giuridicas én restadas ord-
vart cumplitgadas en quella regiun (con-
vivenza tranter libers e subdits a la giuris-
dicziun dala Chadé da Cuira resp. a quel-
la dal contadi dal Tirol). Il 1470 han ils
von Habsburg cumpra las sis dretgiras da
Tavau, Claustra, Pralung, S. Peder, Cur-
valda e Belfort dals conts de Montfort-
Tettnang ed il 1496 Aschera e Castels
dals baruns de Matsch. Quellas usche-
numnadas Otg Dretgiras han furma (de
facto) ina podestataria austriaca fin il
1649. Ma quella regiun era per 'Austria
atgnamain mo d’interess politic-territo-
rial e betg economic.

111497 hal’Austria acquista dals conts
de Zollern tras barat il signuradi da Ra-
zén ed ¢ qua tras daventada in dals si-
gnurs da la Lia Grischa cun dretg da pro-
poner mintga trais onns il chau-lia. La
Guerra svabaisa dal 1499 (battaglias a la
Chalavaina ed al Pass Son Gliezi) ha mess
in term a 'expansiun territoriala austria-
ca en il Grischun. La Pasch da Basilea
(1500), il Contract da Feldkirch (1503)
e la Cunvegna dal 1518 han servi da ba-
sa a las relaziuns tranter il Grischun e
I'Austria fin als Scumbigls grischuns.
Lacquist da la Vuclina e dals contadis da
Buorm e Clavenna (1512) han avert als
Grischuns la via a Vaniescha ed han ren-
di las Lias interessantas era per las pus-
sanzas grondas (Austria, Spagna, Fran-
tscha), implitgadas en il cumbat per la

La citad barocca da Vienna I'onn 1758.

Lumbardia. Partidas e facziuns han deci-
di da qua davent la politica da las Lias e
da tut las varts fluivan pensiuns e daners
a favur da las dretgiras, da las vischnan-
cas e da la signuria dominanta (daners da
corrupziun). En il 16avel e 17avel
tschientaner era in ambassadur ordinari
u extraordinari austriac adina preschent
a las Dietas da las Lias ed en il 18avel
tschientaner residiava in tal permanenta-
main en il Grischun.

Ils Artitgels da Glion dal 1526 han
empruva, cun in tschert success, d’impe-
dir u diminuir I'influenza da I’Austria
tras I'exclusiun da Na-Grischuns da la
tscherna da l'uvestg (permess mo cun
consentiment da la Lia da la Chad¢). La
decisiun concernent la confessiun ha
cumpromess suenter il 1526 las relaziuns
tranter 'Austria e la Republica da las
Trais Lias respectivamain tranter las Lias
e las Dretgiras ed ha schendra ulteriuras
facziuns internas. Ils conflicts d’interess
(venals) han provoca per finir ils Scum-
bigls grischuns, en ils quals '’Austria ha
giuga dapi I'invasiun dal 1621 ed il Ca-
pitulat da Lindau dal 1622 (in dictat) ina
rolla dominanta e repressiva. La Republi-
ca grischuna era da quel temp ina provin-
za militara da 'Austria sin il precint da sa
schliar ed enturn il 1630 ha ella stui sup-
portar perﬁn ina terza occupaziun tras
I’Austria, avant 'expulsiun dals Austriacs
e Spagnols da la Vuclina (1630) tras il
«bun duca» de Rohan. En il Capitulat da
Milaun dal 1639 ha la Spagna-Milaun
puspe restitui las Terras subditas a la Re-
publica da las Trais Lias; I’ Austria ha con-
ferma quest possess il 1641/42 en il Con-
tract da Feldkirch. La Pasch da Vestfalia
(1648) ha sigilla la separaziun totala da
las Lias da I'Imperi austriac (ils Habs-
burgais purtavan la curuna imperiala).
Las Otg Dretgiras (1649-52) e 'Engia-
dina Bassa (1652, senza Tarasp) ¢n alura
sa cumpradas libras da 'avugadia austria-
ca. A la dominanza da la diplomazia
spagnola en il 17avel tschientaner, repre-
schentada dals ambassadurs Casati, ¢&
suandada quella da I’Austria sco posses-
sura dal ducadi da Milaun dapi il 1706.
Per quel motiv & vegni contracta il Se-
gund Capitulat da Milaun cun I'Austria
(quel dal 1639 cun la Spagna). Il profit
economic da quel ¢ std modest ed il Gri-
schun ha ultra da quai stui acceptar
lelecziun dal Tirolais Joseph Benedikt
von Rost sco uvestg da Cuira (1728) e
Iexpulsiun dals refurmads da las Terras
subditas (1729). La Val Miistair, vendida
a 'Austria tras I'uvestg (1728/34), ¢ ve-

gnida reacquistada il 1762. 1l privel d’ina
allianza dal Grischun cun Vaniescha ed
(en quest connex) il plan da schlargiar la
viasur il Pass da S. Marc han mana al Terz
Capitulat da Milaun (1763). A las (per
se) bunas cundiziuns per il Grischun ¢
suandada la catastrofa: Vaniescha ha de-
cretd expulsiun da tut ils Grischuns da
ses territori. Per quai che reguarda I'emi-
graziun commerziala ha '’Austria giuga
ina rolla subordinada en confrunt cun il
restdal’Europa, maimpurtanta per I'im-
migraziun stagiunala. La nauscha racolta
dal 1793 e la bloccada dal graun, adossa-
da da I’Austria cunter il Grischun, han
provoca a medem temp la sullevaziun e
la dretgira nauscha dal 1794 cunter l'oli-
garchia «austriaca» dals Salis e Baviers.
Anticipond linvasiun dals Franzos, han
truppas austriacas occupd il Grischun
P'october 1798 per segirar ses possess ¢ ses
dretgs. Ils Austriacs ¢n vegnids rebattids
il 1799, els han dentant installa a Cuira
ils 22 da matg 1799, suenter ina cunter-
offensiva reussida, la Regenza interimala
(«austriaca»), presidiada dad Anton von
Salis-Soglio, e deporta ils manaders da la
partida «franzosa» a Puntina. Ils 15 da fa-
nadur 1800 ¢ quella fugida a Zernez, alu-
ra a Meraun. Il 1803 ha I’Acta da media-
ziun privd 'Austria da ses dominis e
dretgs en il Grischun. Durant la Sulleva-
ziun tirolaisa dal 1807 ha il Grischun fur-
ni armas da cuntrabanda als rebels dad
Andreas Hofer. En il Montafun ed en il
Klostertal existiva gia dapi I'entschatta
dal 19avel tschientaner in moviment per
I'uniun territoriala cun il Grischun; quel
¢ puspe daventa actual il 1919, cura ch’il
Vorarlberg ha vota per 'uniun cun la
Svizra (Felix Calonder aveva promovi
quella). AT'Austria én vegnids cedids tras
l'uschenumnada Incameraziun (1809)
ils possess da las claustras da Miistair e da
S. Gliezi/Cuira sco era quels da I'uve-
stgieu da Cuira, situadas en il Tirol ed en
il Vorarlberg ed ils radund 80 000 cato-
lics én vegnids incorporads en 'uvestgieu
da Brixen. Il Congress da Vienna ha alu-
ra accorda il 1815 al chantun Grischun
la suveranitad cumplaina entaifer ses ter-
ritori; en barat ha I’Austria survegni las
anteriuras Terras subditas (Vuclina, Bu-
orm ¢ Clavenna) e las parts sin territori
austriac én vegnidas separadas definitiva-
main da l'uvestgieu da Cuira. Il problem
da la Confisca e las intervenziuns di-
plomaticas en connex cun ils fugitivs po-
litics en il Grischun (Wilhelm Snell, Karl
Follen, Karl Volker e.a.) han engrevgia
las relaziuns tranter il chantun Grischun

e ’Austria fin enturn il 1840. La Consti-
tiziun federala dal 1848 ha termina I'au-
tonomia (parziala) dal Grischun en fatgs
da politica exteriura. Il 1868 én vegnids
fixads ils cunfins tranter 'Engiadina Bas-
sa e Finstermiinz en I’Austria ed il 1902
quels cun il Paznaun.

Relaziuns militaras

En cumparegliaziun cun la Frantscha
en quellas stadas marginalas. Fin en il
18avel tschientaner ha I’Austria recruta
mo ina giada schuldada en il Grischun:
vers la fin dal 17avel tschientaner han
batti probablamain pliras cumpagnias
grischunas en il regiment da Biirkli
cunter ils Tircs e Franzos. I1 1704 ha ina
capitulaziun (contract militar) permess
a I’Austria da recrutar 800 schuldads, il
1708 anc ulteriurs 800 per il regiment
cumanda da Johann Anton Buol von
Schauenstein. II 1735-38 han dus bat-
tagliuns batti per 'Austria en la Guerra
da successiun cunter la Pologna sut il
cumond dal colonel e cont Thomas
Franz von Schauenstein. Il 1739 han 2
400 Grischuns cumbatti sut il barun
Ulrich Buol von Strassberg per Maria
Theresia; suenter la relaschada da quels
il 1750 n’han ils Austriacs betg pli re-
cruta schuldads en il Grischun, cun ex-
cepziun dals 100 guardians da la Hof-
burg. A P'Austria han servi fin en il
20avel tschientaner, ultra dals surnum-
nads, tranter auter era il feldmarschal
litinent Herkules von Pestalozzi, Ar-
thur von Sprecher e Daniel von Salis-

Soglio.

Relaziuns economicas

Il transit da martganzia, I'export da lai-
na, muvel u chaschiel e la dependenza
da l'import da graun, ris u sal han pre-
tendi relaziuns amicablas u almain sup-
portablas cun I'Austria sco pajais vi-
schin ed era cun la curuna da Habs-
burg-Spagna e cun I’Austria sco regents
dal ducadi da Milaun avant il 1706 (lin-
gia spagnola) respectivamain suenter
(lingia austriaca). Ils Capitulats da Mi-
laun han promovi 'economia grischu-
na, els han dentant era exponi il Gri-
schun dapiil 17avel tschientanerala re-
pressiun politic-economica dals parte-
naris. D’intgina impurtanza per l'agri-
cultura grischuna en stads fin a 'Em-
prima Guerra mundiala ils praders dal
Montafun e dal Paznaun (forzas da la-
vur temporaras), hotellaria ha profita
dapi il 20avel tschientaner dal persunal

d’hotel da I’Austria.

Relaziuns culturalas

Il Montafun, il Vnuost ed il Vorarlberg
(vischins da cunfin) appartegnan al vegl
territori retic-rumantsch ed han convi-
vidurant 1000 fin 1500 onns era cultu-
ralmain cun la Rezia grischuna. Els én —
sco il Grischun — stads pertutgads da la
germanisaziun tras Gualsers (derivants
per part dal Grischun) ed Alemans da la
regiun dal Lai da Constanza. La lingua
rumantscha ha persisti en il Montafun e
Voratlberg fin viaden il 15avel tschien-
taner, alura ¢ ella sparida suenter ina
lunga fasa da bilinguitad sut pressiun
linguistica dals Alemans dal nord e dals
Gualsers. En il Vnuost ha il rumantsch
pudi resister fin viaden il 16avel e 17avel
tschientaner ed & alura daventa —sco lin-
gua dals Ladins refurmads — victima
oravant tut da la cuntrarefurma catoli-
ca. Survivi ha il rumantsch en ils nums
da cultira, ma la punt linguistica cun ils
Ladins da las Dolomitas ¢ stada inter-
rutta. Dapi il 1386 én attestads students
grischuns a Vienna (universitad), dapi il
1650 a Feldkirch (gimnasi dals gesuits)
ed a partir dal 1671 a Puntina (univer-
sitad), nua ch’ins ha funda il 1931 la
Cuminanza da perscrutaziun alpina per
studegiar ils dialects da tut las regiuns da
las Alps ed installa il 1965 in lectorat per
rumantsch. Dapi ca. dus decennis §’in-
tensiveschan ils contacts persunals e cul-
turals tranter ’Engiadina Bassa e la Val
Miistair cun il Vnuost. A Cuira é domi-
cilid il Consulat onurari austriac per la
Svizra. Adolf Collenberg

Vienna

La citad da Vienna era in dals centers da
I'emigraziun grischuna en I'uschenum-
nada Monarchia austroungaraisa. U'Uni-
versitad da Vienna era da grond’impur-
tanza per la scolaziun umanistica. La pli-
part dals students grischuns dal temp
medieval tardiv derivava da Cuira e da
I'Engiadina. Dals 112 students attestads
en il 15avel e 16avel tschientaner (glista
incumpletta) én blers daventads pli tard
reverendas e/u notars. Il 1627 ha conce-
di il papa Urban VIII a students «da la
Rezia» duas plazzas da studi en il collegi
da S. Barbara.

IIs emprims fastizs d’ina activitad
commerziala da Grischuns a Vienna da-
teschan dal 1580: ils Pestalozzis da Cui-
ra, suandads dals Molinaris, Zanchonis,
Castelmurs, Picenonis ed il 1618, suen-
ter la destrucziun da Pliir, dals Giulinis
e Lumagas. La preschientscha da pasti-
ziers e cafetiers grischuns a Vienna n’¢
mai stada gronda, percunter han domi-
n ils maisters spazzachamins e lur sui-
ta mesolcinaisa durant radund trais
tschientaners questa sparta en la chapi-
tala austriaca. Ils spazzachamins da
Vienna eran organisads en ina corpora-
ziun pussanta, dirigida en ils onns
1775-1860 quasi exclusivamain da
maisters da Soazza e da Roveredo.
LEmprima Guerra mundiala ha sigill
il declin era da las interpresas grischu-
nas. Sco a Paris han blers Grischuns era
servi en il regiment da guardia a Vien-
na. Ils dretgs suverans da Habsburg/
Austria en il Grischun (Razén, Otg
Dretgiras, e.a.) én vegnids exequids da-
vent da Puntina (e betg da Vienna).

